
				এই পাতাটির মুদ্রণ সংশোধন করা প্রয়োজন। 
শ্ৰীযুত পূৰ্ণচন্দ্ৰ ঘোষ
শ্ৰীযুত পূৰ্ণচন্দ্র ঘোষ মহাশয় পাটনা হাইকোর্টের অন্যতম লব্ধপ্ৰতিষ্ঠা উকিল। ১৯০২ সাল হইতে ইনি গয়া আদালতে সবিশেষ সুখ্যাতির সহিত ওকালতী করিয়া আসিতেছেন।
ইহাদের আদিনিবাস মুর্শিদাবাদ জেলার কান্দী মহকুমার অন্তৰ্গত ভরতপুর থানার অন্তঃপাতী। ফতেসিংহ পরগণার এলেকায় জজান গ্রাম। বহুদিন হইতে র্তাহারা পুরুষানুক্রমে ঐ গ্রামে বাস করিয়া আসিতেছিলেন। গুপ্ত সাম্রাজ্যের ধ্বংসের পর যে সময়ে বঙ্গদেশে বহু স্বাধীন খণ্ড রাজ্যের উদ্ভব হইয়াছিল, সেই সময়ে পশ্চিম ও উত্তরবঙ্গের অংশবিশেষ মহারাজ আদিত্যশূরের শাসনাধীন ছিল। উক্ত মহারাজ আদিত্যশূরের আজ্ঞানুসারে নবম শতাব্দীতে সৌকালীন গোত্রসস্তৃত উত্তর রাঢ়ীয় কায়স্থগণের আদি পুরুষ সোমেশ্বর ঘোষ ও ঐ শ্রেণীর কায়স্থগণের আদিপুরুষ আরও চারিজন বঙ্গদেশে আগমন করেন। উত্তর রাঢ়ীয় কায়স্থগণের কুলগ্রন্থে র্তাহারা সকলেই শ্ৰীশ্ৰী৮চিত্রগুপ্তদেবের অন্যতম পুত্ৰ শ্ৰীকর্ণের বংশধর বলিয়া উক্ত আছেন। এখনও উত্তর রাঢ়ীয় কায়স্থগণ ‘শ্ৰীকরণ” নামে পরিচিত। উক্ত জজান গ্রামের চতুঃপার্শ্ববৰ্ত্তী বহুসংখ্যক গ্ৰাম লইয়া একটি সামন্ত রাজ্য গঠিত হয় ও মহারাজ আদিত্যশূর বার্ষিক ১৫ পনর শত টাকা করা-নিৰ্দ্ধারণে ৬/সোমেশ্বর ঘোষকে উক্ত সামন্ত রাজ্যের রাজারূপে প্ৰতিষ্ঠিত করেন । তদবধি সোমেশ্বর ঘোষ মহাশয় নিজ গুরু ও পুরোহিতগণকে লইয়া জজান গ্রামে বাস করিতে থাকেন। তাহার গুরুদেবের নাম ৬/অচ্যুতানন্দ গোস্বামী অথবা চক্ৰবৰ্ত্তী, তাহার ংশধরগণ অদ্যাপি জজান গ্রামে বাস করিতেছেন। ৬/সোমেশ্বর ঘোষের

